
துணை முதல்வரின் ஒரு நாள் பயணம்!

துணை முதலமைச்சராக ஆனவுடன் 
முதன் முறையாக திருவண்ணா 

மலை மாவட்டத்துக்கு கழகத்தின் இளைஞர் அணி 
செயலாளர் மாண்புமிகு உதயநிதி ஸ்டாலின் வரப் 
ப�ோகிறார் என்றவுடனே இங்குள்ள கழகத் த�ொண்­
டர்களிடையே உற்சாகம் த� ொற்றிக் க�ொண்டதை 
சமூக வலைதளங்கள் முழுவதும் புறப்பட்டு வந்த 
வரவேற்புச் செய்திகளில் இருந்தே அறிய முடிந்தது. 
எப்போதும் கழகத் தலைவரை வரவேற்கும் 

அதே உற்சாகத்துடன் மாவட்ட எல்லையான கீழ்­
பென்னாத்தூர்  முதல் அவர் தங்குமிடம ்வரையில் 
சாலை நெடுகிலும ்அவருக்கு வரவேற்பினை அளித்­
திட சட்டமன்ற உறுப்பினர்கள், ஒன்றிய, நகர,பேரூர் 
கழகச் செயலாளர்களும் த�ொண்டர்களும் உற்சாக­
மாக தயாரான ப�ோது மாவட்டக் கழகச் செயலாளர்,   
ப�ொதுப்பணித்துறை அமைச்சர் எ.வ.வேலு அவர்க­
ளின் கண்டிப்பான அறிவிப்பு நிர்வாகிகள் அனைவ­
ருக்கும் வந்து சேர்ந்தது. 
ஒரே ஒரு இடத்தில் மட்டுமதான் வரவேற்பு நடக்­

கும். அனைத்து கழக நிர்வாகிகளும் அங்குதான் வர 
வேண்டும்.    துணை முதலமைச்சரை வரவேற்க 
கழகக் க�ொடிகளைத் தவிர வேறெந்த ஆடமப்ர த�ோர­
ணங்கள�ோ, அலங்காரங்கள�ோ கூடாது. மிக முக்கி­
யமாக ஃப்ளக்ஸ் பேனர்கள் கூடவே கூடாது எனும் 
அந்த கண்டிப்பான அறிவுறுத்தல் கழக நிர்வாகிகளின் 
ஆர்வத்தை மட்டுப் படுத்தியதே தவிர அவர்களின் 
உற்சாகத்தை எந்தவிதத்திலும் குறைக்கவில்லை. 
ப�ொதுப்பணித்துறை அமைச்சரின் அறிவுறுத்த­

லின் படியே துணை முதல்வர் எங்கள் மாவட்டத்தில் 
இருந்த அந்த 24 அணி நேரத்திலும ்எந்த இடத்திலும் 
ஒரு பேனர் கூட வைக்கப்படவில்லை. ஊடகங்கள், 
எதிர்க்கட்சியினர் என யாரும ்குற்றம் என எதையும் 
சுட்டிக்காட்டாத வண்ணம் அத்தனை நிகழ்ச்சிகளும் 
எளிமையாகவும், நேர்த்தியாகவும், மக்கள் பாராட்­
டுமப்டியும் நடந்ததற்கு முழு முதற்காரணம்   ப�ொதுப்­
பணித்துறை அமைச்சர் அண்ணன் எ.வ.வேலு 
என்றால் மிகையாகாது.  
கழகத் த�ோ ழர்கள்  எதிர்பார்த்துக் காத்திருந்த 

அந்த நாளும், நேரமும் வந்தது. 
18.10.2024 மாலை 5:00: எங்கள் இளம் தலை­

வர், தமிழ்நாட்டின் துணை முதலமைச்சர் கழகத்­
தின் க�ோட்டையாம் திருவண்ணாமலை மாவட்டத்­
தின் எல்லையான கீழ்பென்னாத்தூரை வந்து 
அடைந்தார். மாவட்டக் கழகச் செயலாளர் எனும் 
முறையில்   ப�ொதுப்பணித்துறை அமைச்சர் செஞ்­
சிக்கு முன்கூட்டியே  சென்று வரவேற்று உடன­
ழைத்து வந்தார். 
வரவேற்புக்கென அமைக்கப்பட்டிருந்த பந்தலில்  

சட்டப்பேரவையின் துணைத் தலைவர்    கு. பிச்­
சாண்டி, திருவண்ணாமலை, திருப்பத்தூர், கள்ளக்­
குறிச்சி மாவட்டக் கழகச் செயலாளர்கள், நாடாளு­
மன்ற, சட்டமன்ற உறுப்பினர்கள், ஒன்றிய, நகர, 
பேரூர் கழகச் செயலாளர்கள், கழகத்தின் சார்பு அணி 
நிர்வாகிகள், முக்கியமாக இளைஞர் அணி தம்பிமார்­
களின் பெரும் பட்டாளம், தாய்மார்கள், கழகத்தின் 
மூத்த முன்னோடிகள் என ஆயிரக்கணக்கில் காத்தி­
ருந்தனர். 
மாலை நேரச் சூரியனின் ஒளியை தம் முகத்தில் 

வாங்கி அதை  புன்னகையாக பிரதிபலித்தவாறு 
காரின் மேற்பரப்பு திறப்பு வழியாக நின்றவாறு எங்­
கள் இளஞ்சூரியன் வந்தது. இருபுறமும ்காத்திருந்த 
ப�ொதுமக்களின் உற்சாக கையசைப்புகளுக்கு பதில் 
வணக்கம் கூறியவாறு மங்கல இசை முழக்கத்துடன் 
வரவேற்பு மேடைக்கு வந்தடைந்தார் தமிழ்நாட்டின் 
துணை முதலமைச்சர். 
முதல் ப�ொன்னாடையை மாவட்டக் கழகச் செய­

லாளர்  ப�ொதுப்பணித்துறை அமைச்சர் வழங்க, சட்­
டப்பேரவைத் துணைத் தலைவர் த� ொடர  கழக 
முன்னோடிகள் அளித்த அத்தனை வரவேற்பையும் 
இன்முகத்துடன் பெற்றுக் க�ொண்டார். 
கழகத்தின் மூத்த முன்னோடிகள், முக்கியமாக 

முதிர்ந்த வயதினில் உள்ளவர்கள் முகத்தில் கூடுதல் 
மகிழ்ச்சியை காண முடிந்தது. எந்த மாவட்டத்துக்கு 
என்னை அழைத்தாலும் அங்கே மூத்த முன்னோ­
டிகளுக்கு ப�ொற்கிழியை வழங்கும் நிகழ்ச்சி கட்டா­
யம் நடைபெற வேண் டும் என்ற நிபந்தனையை 
விதித்து கழகம் காத்த முன்னோடிகளை கவுரவித்த­
வர் அல்லவா? அத்தகைய மூத்த முன்னோடிகள் 
நமது துணை முதலமைச்சரை கன்னம் த�ொட்டு 
வாழ்த்திய ப�ோது அவர்கள் கலைஞரைக் கண்டனர். 
நாங்கள் கழகத்தின் எதிர்காலத்தைக் கண்டோம்.
18.10.2024 மாலை 6:00 திருவண்ணாமலை 

நிகழ்ச்சி நிரலில் முதல் நிகழ்ச்சியாக கிரிவலப் பாதை­
யில் அரசு செய்து வரும் மேம்பாட்டுப் பணிகளை 
ஆய்வு செய்வது.  துணை முதல்வர் அங்கே சென்ற­
ப�ோது ஏற்கனவே மாண்புமிகு அறநிலையத் துறை 
அமைச்சர் அங்கே வந்து காத்திருந்தார். 
அண்மைக்காலமாக ஆந்திரா, தெ லுங்கானா­

வில் இருந்து பல லட்சம் பக்தர்கள் ஒவ்வொரு வார 
இறுதி நாட்களிலும் திருவண்ணாமலை க�ோவிலுக்­
கும், கிரிவலம் செய்யவும் வருகை  தருவதால், 
மலைச் சுற்றும் பாதையில் பல்வேறு வசதிகளை, 
கூடுதல் பாதுகாப்பு அமச்ங்களை அரசு செய்து வரு­
கிறது. அதிலும், மாண்புமிகு ப�ொதுப்பணித் துறை 
அமைச்சரின் முன்னெடுப்பில் உலகத் தரத்திலான 
கழிப்பிட வசதிகள் அங்கே தனியார் பங்களிப்புடன் 
கட்டப்பட்டு வருவதை துணை முதல்வர் பார்வை­
யிட்டு ஆல�ோசனைகளை வழங்கினார். 
திராவிட முன்னேற்றக் கழகத்தை இந்து விர�ோத 

கட்சி என முத்திரையிட பாஜக சங்கிகள் எவ்வளவ�ோ 
முயற்சிகளை செய்தாலும், தமிழ்நாட்டு மக்களின் 
மீது உண்மையான அக்கறை க�ொண்டு, அவர்க­
ளின் உணர்வுகளை மதித்து நமது திராவிட மாடல் 
அரசு அறநிலையத் துறை மூலம ்க�ோவில்களுக்கும,் 
பக்தர்களுக்கும ்செய்து வரும ்வளர்ச்சித் திட்டங்களை 
பாராட்டாதவர்கள் யார்தான் உள்ளனர்? 
கிரிவலப் பாதை ஆய்வினை முடித்துக் க�ொண்டு 

நேராக மாவட்ட ஆட்சியர் அலுவலகம் சென்று வர­
விருக்கும் கார்த்திகை தீபத் திருவிழா ஏற்பாடுகளை 
ஆய்வு செய்த துணை முதல்வர், அங்கிருந்த ஊர் 
ப�ொதுமக்கள், வியாபாரிகளிடம் சிறப்பாக விழா நடை­

பெற ஆல�ோசனைகளைக் கேட்டுப் பெ ற்ற விதம் 
அனைவரையும் நெகிழச் செய்தது. 
18.10.2024 இரவு 7;30  கார்த்திகைதீபத் திரு­

விழா  குறித்தான ஆய்வு கூட்டத்தை  முடித்துக் 
க�ொண்டு மாவட்ட ஆட்சியர் அலுவலகத்தில் இருந்து 
புறப்பட்ட துணை முதல்வர், 
நேராக தங்குமிடத்துக்குச் செல்வார் என அனை­

வரும ்எதிர்பார்த்திருக்க, அவர�ோ அங்கிருந்து நேர­
டியாக மாவட்ட விளையாட்டு மையத்தில் உள்ள 
வீரர்களின் தங்குமிடத்துக்குச்சென்றார்.
துணை முதல்வரின் சர்ப்ரைஸ் விசிட் பயிற்சி 

முடித்து களைத்து வந்திருந்த வீரர்கள் அனைவ­
ருக்கு பெரும ்உற்சாகத்தை ஏற்படுத்தியதைக் காண 
முடிந்தது. விளையாட்டு வீரர்களுக்காக தயார் செய்­
யப்பட்டிருந்த உணவை ருசித்துப் பார்த்து அதன் 
தரத்தையும் ச�ோதித்து ஆல�ோசனைகளை அளித்த 
பிறகு அங்கிருந்து புறப்பட்டார். 
18.10.2024 இரவு 8:30 இந்த முறையும் துணை 

முதல்வர் தங்குமிடம் செல்லவில்லை என்பது அவ­
ரைப் பின் த�ொடர்ந்து சென்ற எங்களுக்குப் புரிந்த­
ப�ோது, ச�ோர்வடையாமல் பணி புரியும் அவருடைய 
உத்வேகம் கண்டு பெ ரும் வியப்புதான் வந்தது. 
ஆம்! துணை முதல்வரின் வாகனம் வழியில் 
இருந்த அரசு மருத்துவக் கல்லூரி மருத்துவமனைக்­
குள் நுழைந்தது. 

அங்கு மருத்துவர்களின் எண்ணிக்கையை வரு­
கைப் ப திவேடு க� ொண்டு ஆய்வு செய்த  துணை 
முதல்வர் அங்கு அனுமதிக்கப் பட்டிருந்த ந�ோயாளி­
களுக்கு ஆறுதல் ச�ொல்லியவாறு  நேரடியாக பிரசவ 
வார்டுக்குச்  சென்றதின் காரணம் அடுத்த நாள் 
மாவட்ட ஆட்சியர் அலுவலகத்தில் நடந்த ஆய்வுக் 
கூட்டத்தில்தான் எங்களுக்குப் புரிந்தது. 
18.10.2024 இரவு 9:30 காலை சென்னையில் 

வழக்கமான அலுவலகப் பணிகள், கலந்து க�ொள்ள 
வேண்டிய நிகழ்ச்சிகளை எல்லாம் முடித்துக் 
க�ொண்டு திருவண்ணாமலைக்குப் புறப்பட்டு, வழி­
யெங்கும் கழகத்தினரின் வரவேற்புகளையும் சலிக்­
காமல் ஏற்றுக் க�ொண்டு, மாலை முதல் இரவு வரை­
யில் ஐந்து இடங்களில் நிகழ்ச்சி மற்றும் ஆய்வுகளை 
முடித்த  பின்னரே  தங்குமிடம் சென்றார் துணை 
முதல்வர். 
19.10.24 காலை  10:00 துணை முதல்வரின் 

இன்றைய தினம் திருவண்ணா மலை, திருப்பத்தூர், 
கள்ளக்குறிச்சி ஆகிய மூன்று 
ம ாவ ட ்டங்க  ளில்  உள்ள 
அனைத்து பஞ்சாயத்துகளுக்கும் 
விளையாட்டுத் துறை சார்பா க 
கலைஞர் விளையாட்டு உபகர­
ணங்கள்  வழங்கும் திட்டத்தின் 
த�  ொ ட க்க   வி ழ ா வு ட ன்  	
த�ொடங்கியது. 
 மிகச் ச ரியான நேர த்துக்கு 

துணை முதல்வரின் வாகனம் 
விழா அரங்கினுள் நுழைய, சில 
நிமிடங்கள் முன்கூட்டியே அங்கு சென்று காத்திருந்த 
எங்களுக்கு பெரும் வியப்புக் காத்திருந்தது. ஆம்! 
இதுவரையில் தமிழ்நாட்டு அரசு விழாக்களில் நடந்­
திராத வழக்கமாக துணை முதல்வரின் இரு புறமும் 
இருந்த நாற்காலிகளில் மூத்த அமைச்சர்கள் அமரா­
மல் எங்கள் மாவட்டத்தில் இருந்து தேசிய அளவில் 
சாதனைகளைப் புரிந்த ஒரு விளையாட்டு வீரரும், 
வீராங்கனையும் அமர வைக்கப்பட்டதை அங்கி­
ருந்த அத்தனை ஆயிரம் ப�ொதுமக்களும் வியப்பு­
டன் பார்த்து ரசித்தனர். 
ஒரு அமைச்சர் தனது துறையின் சாதனையாளர்­

களை இதற்கு மேல் கவுரவப்படுத்தி விட முடியாது 
எனும ்அளவுக்கு துணை முதல்வரின் அந்தச் செயல் 
இருந்தது. 
19.10.2024 காலை 11:30  துணை முதல்வரின் 

அடுத்த நிகழ்ச்சியாக சிறப்புச் செயலாக்கத் துறையின் 
திட்டங்களை ஆய்வு செய்யும் கூட்டம் மாவட்ட ஆட்­
சியர் அலுவலகத்தில் ஏற்பாடு செய்யப்பட்டிருந்தது. 
அங்கே  செல்லும் வழியில் இளைஞர் அணி 
த�ொடங்கி ந டத்தி வரும் கலைஞர் நூலகத்தில் 
இறங்கி நூலகத்தைப்பார்வை யிட்டார். 
 அந்த நூலகத்தில் உள்ள பல்துறை சார்ந்த புத்த­

கங்கள், வாங்கப்படும் வார, தினப் பத்திரிக்கைகள் 
ப�ோதுமானவையாக உள்ளனவா என அங்கே படித்­
துக் க�ொண்டிருந்த ப�ொதுமக்களிடம் கேட்டறிந்து, 
நூலகத்தின் ஆய்வுக் குறிப்பேட்டில் தனது ஆல�ோச­
னைகளையும், பாராட்டுகளையும் பதிவு செய்தார்.
19.10.2024 காலை 11:45 மாவட்ட ஆட்சியர் அலு­

வலகத்தில் ஆய்வுக் கூட்டம் த�ொடங்கியது. 
மாவட்டத்தின் அத்தனை துறை அதிகாரிகளும் 

கலந்து க�ொள்ளும் அந்த கூட்டத்தை நடுநாயகமாக 
துணை முதல்வரும் அவரது வலது புறம் அமைச்சர், 
சட்டப்பேரவைத் துணைத் தலைவர், நாடாளுமன்ற 
சட்டமன்ற உறுப்பினர்களும,் இடது புறம் துறையின் 
செயலாளர் மூத்த  ஐ.ஏ.எஸ்  அதிகாரியான திரு. 
திரேஸ் அஹ்மது மற்றும் மாவட்டத்தின் பிற அதிகா­
ரிகள் அமர ஆய்வுக் கூட்டத்தைத் த�ொடங்கினார் 
துணை முதல்வர். 
 முதல் துறையாக வருவாய் மற்றும் பேரிடர் 

மேலாண்மை துறையின் “முதல்வரின் முகவரி” திட்­
டம் ஆய்வுக்கு எடுத்துக் க�ொள்ளப்பட, அதில் உள்ள 
தரவுகள்  குறித்தான விவரங்களைக் கே ட்டார் 
துணை முதல்வர். இப்படியே ஒவ்வொரு பகுதியாக 
ஆய்வு சென்று க�ொண்டிருந்தப�ோது, “மக்களுடன் 
முதல்வர்” திட்டம் ஆய்வுக்கு வந்தது. 
அதில் நிலுவையில் உள்ள மனுக்களின் விவரங்­

களைக் கேட்டுக் க�ொண்டிருந்த துணை முதல்வர், 
தீர்க்கப்பட்டதாக குறிப்பிடப்பட்டிருந்த  மனு 	
ஒன்றினை கை யில் எடுத்து அவரது பின்புறம் 	
அமர்ந்திருந்த  உதவியாளரிடம் தனது ப�ோனை 
வாங்கி, அந்த  மனுவில் இருந்த ம� ொபைல் 
எண்ணை தானே அழைக்கத் த�ொடங்கியவுடன் 	
ஒட்டும�ொத்த அரங்கமும் நிமிர்ந்து அமர்ந்தது. இதை 
யாரும் எதிர்பார்த்திருக்கவில்லை என்பது தெளிவாக 	
உணரப்பட்டது. 

மறுபுறம் மனுதாரர் ப�ோனை எடுத்தவுடன், 
வணக்கம், நா ன் உதயநிதி பேசுறேன். நீங்க 

தெரு விளக்கு எரியலைன்னு மனு க�ொடுத்திருந்­
தீங்க இல்லே! இப்போ அது சரி செய்யப்பட்டு விட்டதா 
என கேட்டார். 
அரங்கம் அமைதியாக பார்த்துக் க�ொண்டிருந்­

தது. 
மனுதாரருக்கோ ஒன்றும் புரியவில்லை. ஐயா! 

யாருங்க? என அவர் கேட்க, துணை முதல்வர�ோ 
மீண்டும் நான்தாங்க உதயநிதி ஸ்டாலின் பேசு­
றேன். உங்க தெரு விளக்கு பற்றி கேட்கிறேன் என்­
றார்.  
ஐயா! ஐயா! வணக்கம்யா. நீங்களே கூப்பிட்டு 

பேசுவீங்கன்னு எதிர்பார்க்கலைங்க. இன்னமும் 
அப்படியே தாங்க இருக்கு. பூச்சிப் ப�ொட்டுங்க த�ொல்­
லைகளாலே இருட்டிலே வெளியே ப�ோகவே பயமா 
இருக்கு. 
துணை முதல்வர், நிமிர்ந்து சம்பந்தப்பட்ட பி.டி.

ஓவை பார்க்கிறார். அவர் அப்படியே உறைந்து ப�ோய் 
நிற்க அரங்கில�ோ பேரமைதி. அந்த இறுக்கத்தைத் 
தளர்க்கும் விதமாக துணை முதல்வர், இனிமே இப்­
படி பண்ணாதீங்க. ப�ொறுப்புடன் வேலை செய்ங்க. 
இந்த பிரச்சினையை இன்று மாலைக்குள் சரி செய்து 
விட்டு கலெக்டரிடம ்ரிப்போர்ட் தரணும ்என்றப�ோது, 
சபாஷ்! கலைஞர் ரத்தம்னு அப்படியே நிரூபிக்கிறார் 
என்று ஒரு மூத்தப் ப த்திரி்கையாளரின் குரல் 	
கேட்டது. 
அந்த அரங்கம் எத்தனைய�ோ ஆய்வுக் கூட்டங்­

களைக் கண்டிருக்கும்! அங்கிருந்த அதிகாரிகளும் 
எத்தனைய�ோ அமைச்சர்களை, துறை உயர் அதி­
காரிகளைக் கண்டிருப்பார்கள். ஆனால், அப்படி­
ய�ொரு காட்சியை அதுவரையிலும் யாரும் கண்ட­
தில்லை. 
அதே ப�ோல ஒவ்வொரு துறை ஆய்வின் ப�ோதும், 

துணை முதல்வரிடம் அளிக்கப்படும ்புள்ளி விவரங்­
களை அப்படியே நம்பி விடாமல், அவரது துறையின் 
மூலம் எடுக்கப்பட்ட ஆய்வு முடிவுகளையும் உடன் 
வைத்துக் க�ொண்டு ஒப்பிட்டு ஆணைகளைப் பிறப்­
பித்த விதம் பிரமிக்கத்தக்கதாக இருந்தது.
சமூகநலன் மற்றும் மகளிர் உரிமை துறையும், 

மருத்துவம் மற்றும ்மக்கள் நல்வாழ்வுத் துறை ஆய்­
வின் ப�ோது, முந்தைய தினம் மருத்துவக் கல்லூரி 
மருத்துவமனையின் பிரசவ வார்டுகளில் அவர் 
கண்ட  தாய்மார்களின் பெ யர்களை நினைவில் 
வைத்து ச�ொல்லி, அவர்களின் வயது, பிறக்கும ்குழந்­
தைகளில் சில எடைக்குறைவாக பிறப்பதின் பிரச்சி 
னைகள் என விரிவாக கலந்து ஆல�ோசித்தார். 
அதன்படி, ஊட்டச்சத்துக் குறைபாடு க�ொண்ட கர்ப்­

பிணித் தாய்மார்களுக்கு சத்துமாவு க�ொடுத்தால் மட்­
டும ்ப�ோதாது! அவர்களின் உடல் நலன் த�ொடர்ந்து 
கண்கா ணிக்கப்பட  வேண் டும்  என்றும் 	
அறிவுறுத்தினார். 
கிட்டத்தட்ட நண்பகலில் த�ொடங்கிய ஆய்வுக் கூட்­

டத்தை மூன்று மணி நேரம் சற்றும் ச�ோர்வடையா­
மல் அதே துடிப்புடன் நடத்தி முடித்து அங்கிருந்து 
புறப்பட்டார் துணை முதல்வர். 

அவருடன் பயணித்த அனைவருக்கும் கடும ்பசி. 
துணை முதல்வர் மதிய உணவை  முடித்துக் 
க�ொண்டு அன்று மாலை கள்ளக்குறிச்சி மாவட்ட 
ஆய்வுக் கூட்டத்துக்கு செல்ல வேண்டும ்என்பதால் 
அங்கிருந்து தங்குமிடமதான் செல்வார் என அனை­
வரும் கருதிக் க�ொண்டிருந்தப�ோது துணை முதல்­
வர�ோ மேலும் ஒரு திட்டம் வைத்திருந்தார். 
19.10.2024 மாலை 3:00 துணை முதல்வரின் 

கான்வாய் திடீரென திருவண்ணாமலையில் புதிதா­
கக் கட்டப்பட்டு வரும் புதிய பேருந்து நிலையத்துக்கு 
சென்றது. கடும ்வெயிலில் அங்கே இறங்கிய துணை 
முதல்வர் அங்கே அமைக்கப்பட்டுள்ள வசதிகள், கட்­
டுமானப் பணிகள் அனைத்தையும் முழுமையாக 
நடந்து சென்று ஆய்வு செய்தார்.  

அப்போது அங்கிருந்த த�ொழிலாளர்களிடம்அவர்­
களுக்கானவசதிகள் குறித்தும ்கேட்டறிந்து, பேருந்து 
நிலையத்தை மேலும் விரிவாக்கும்படி யும், விரை­
வில் கட்டி முடித்துத் திறக்குமப்டியும ்அதிகாரிகளுக்கு 
உத்தரவிட்டார். 
19.10.2024 மாலை 5:00    துணை முதல்வரின் 

24 மணி நேர அரசு முறை சுற்றுப் பயணம் நிறைவு 
பெறும் நேரம் இது. இந்த 24 மணி நேரத்தில் அவர் 
கலந்து க�ொண்ட நிகழ்ச்சிகள், சந்தித்த மனிதர்கள், 
அவர் கரம்கூப்பி வணங்கிய கழகத்தின் மூத்த 
முன்னோடிகளின் மலர்ந்த முகங்கள், அவர் பார்வை 
திரும்பும் இடமெல்லாம் ஆர்ப்பரித்து நின்ற கழகத்­
தின் இளைஞர் அணிப் பட்டாளம் என அனைத்தும ்
என் கண் முன்னே வந்து சென்றது. 
கழகத்தின் க�ோட்டை என்றழைக்கப்படும ்எங்கள் 

திருவண்ணாமலை மாவட்டத்தில்  துணை முதல்­
வர் வருகை தந்து, சிறிதளவும் ஆடம்பரம�ோ, ஆர்ப்­
பாட்டம�ோ இன்றி வெகு இயல்பாக ப�ொதுமக்களிடம் 
பழகியதும், இன் முகத்துடன் அவர்களிடம ்
க�ோரிக்கை  மனுக்களைப் பெ ற்றதும், ஆய்வுக்கு 
சென்ற இடங்களில் எல்லாம் முழுமையான விவரங்­
களை கேட்டறிந்து ஆல�ோசனைகளை ச�ொன்ன 
பாங்கும் இன்னும் பல ஆண்டுகள் எங்கள் அனை­
வர் நினைவிலும் ப சுமையாக நிலைக்கும் என்ற 
உணர்வுடன் கழகத்தின் எதிர்காலம,் எங்கள் இளைஞர் 
அணி செயலாளர்,  தமிழ்நாட்டு துணை முதலமைச்­
சரை திருவண்ணாமலை  மண்ணிலிருந்து 
வணங்கி வழியனுப்பி வைத்தோம.் 

எஸ்.கே.பி. கருணா
மாநி­லச் செய­லா­ளர்

தி.மு.க. ப�ொறி­யா­ளர் அணி

பீகார் மாநில எதிர்க்கட்சித் தலைவர்

தேஜஸ்வி யாதவ் பிறந்த நாள்!
முதல்வர் மு.க.ஸ்டாலின் வாழ்த்து!

சென்னை, நவ. 10–
பிகார் மாநிலத்தின் எதிர்க்­

கட்சித் தலைவர்   தேஜஸ்வி 
யாதவ் அவர்களுக்குப் பிறந்த­
நாள் வாழ்த்துத் தெரிவித்து 
முதலமைச்சர் மு.க.ஸ்டாலின் 
அவர்கள் வெளியிட்ட சமூக 
வலை  தளப் பதிவு வருமாறு:–
பீ க ா ர்  ம ா நி ல த் தின் 

துடிப்புமிக்க இளம் எதிர்க்கட்சித் தலை­
வர் தே ஜஸ்வி யாதவ் அவர்களுக்குப் 
பிறந்தநாள் நல்வாழ்த்துகள்!
சமூகநீதி, மதச்சார்பின்மை, ச மத்து­

வம்  ஆகி ய வற் றில்  த ாங்கள் 	

க�ொண்டுள்ள  பீடிப்பானது 
முற்போக்கான பிகாரைத் 
த�ொடர்ந்து ஊக்குவிக் ­
கட்டும். 
நியாயமான, அனைவ­

ரையும் அரவணைத்துப் 
ப�ோற்றும் ஓர் எதிர்காலத்­
துக்கா கப்  ப ணியாற்றி 
வரும் தாங்கள்  வலிமை­

ய�ோடும ்வெற்றிய�ோடும ்திகழ வாழ்த்து­
கிறேன்!
இவ்வாறு அவ்வாழ்த்துச் செய்தியில் 

முதல்வர் மு.க.ஸ்டாலின் அவர்கள் 
குறிப்பிட்டுள்ளார்.

டி.எம்.கதிர் ஆனந்த் எம்.பி. நன்றி தெரிவிக்கிறார்!
மதச்சார்பற்ற  முற்போக்கு இந்தியா  கூட்டணியின் சா ர்பில் 

ப�ோட்டியிட்டு வேலூர் நாடாளுமன்ற த�ொகுதியில் வெற்றி பெற்றுள்ள 
D.M.கதிர் ஆனந்த அவர்கள் இன்று 10-.11.-2024    ஞாயிற்றுக் கிழமை 
கீழ்க்கண்ட நிகழ்ச்சி நிரலின்படி வாக்காளர்களுக்கு நன்றி தெரிவிக்க 
உள்ளார்.

ஆம்பூர் சட்டமன்ற ரெகுதி குடியாத்தம் கிழக்கு ஒன்றியம்
நேரம் 					     ஊராட்சிகள்
காலை 8.00 மணி 				    சின்னசேரி
காலை 8.15 மணி				    அகரம்சேரி
காலை 8.30 மணி 				    கூத்தம்பாக்கம்
காலை 8.45 மணி				க�ொ    ல்லமங்கலம்

காலை 9.00 மணி				ப    ள்ளிகுப்பம்
அணைக்கட்டு மத்திய ஒன்றியம்

நேரம்					     ஊராட்சிகள்
காலை 9.30 மணி 				    அஹ்ராஹரம்
காலை 9.45 மணி				த�ோ    ளப்பள்ளி

காலை 10.00 மணி				   அகரம்
அணைக்கட்டு மேற்கு ஒன்றியம்

நேரம் 				 	     இடங்கள்

காலை 10.15 மணி				    குருவராஜபாளையம்
காலை 10.30 மணி				வே   ப்பங்குப்பம்
காலை 10.45 மணி				   குப்பம்பட்டு
காலை 11.00 மணி				    இராமநாயினிகுப்பம்

காலை 11.15 மணி				    அரிமலை
காலை 11.30 மணி				    குப்பம்பாளையம்
பகல் 11.45 மணி				    சின்னபள்ளிகுப்பம்
பகல் 12.00 மணி				ப    ாக்கம்பாளையம்

பகல் 12.15 மணி				மே    ல்பள்ளிப்பட்டு
பகல் 12.30 மணி				    ஆசனாம்பட்டு

வேலூர் சட்டமன்ற த�ொகுதி
மாலை 5.00 மணி		மைத  ானப்பள்ளி ஆட்டோ ஸ்டேண்ட் அருகில், சலவன்பட்டை 	
			வே   லப்பாடி பகுதி 47,38,39,45வது வட்டம்.
மாலை 5.30 மணி		ச  ார்பனார்மேடு தண்ணீர் டேங்க்அருகில் 
			ச   லவன்பேட்டை பகுதி - 35,36,37,46வது வட்டம். 
மாலை 6.00 மணி		  மந்தைவெளி, த�ோட்டப்பாளையம்
			சைத   ாப்பேட்டை பகுதி - 28,29,30,34வது வட்டம்.
மாலை 6.30 மணி		கெ  ங்கையம்மன் க�ோவில் அருகில், 
			சத்   துவாச்சாரி வடக்கு பகுதி 18,19,20,21,22வது வட்டம்.
மாலை 7.00 மணி		  அருள்ஜோதி நகர், புதுவெங்கடாபுரம் பெருமுகை ஊராட்சி வேலூர் ஒன்றியம்.

மாலை 7.30 மணி		  RTO ஆபிஸ் ர�ோடு, சத்துவாச்சாரி தெற்கு பகுதி  23,24,25,26,27வது வட்டம்.


